
«АҚТӨБЕ» ШЫМКЕНТТЕ «ТҰРАНДЫ» 
ТҰҚЫРТТЫ

«Тұран»-«Ақтөбе» — 0:1

1-2 маусым күндері 10-тур 
ойындары өтті. Бұған дейін 
Магомед Адиев Қазақстан ұлттық 
құрамасының бас бапкерлігінен 
кетті. Әсіресе соңғы екі жеңілістен 
соң біздің құраманы бұдан әрі 
өрге сүйрей алмайтынын сезді 
ме, әлде басқа жағдайлар себеп 
болды ма, қалай болғанда да, 
біздің жігіттерге енді жаңа бапкер 
келетін болды. Ал ақтөбелік 
футболшы Максим Самородовқа 
«құда түсушілер» көбейіп кетті. Рас, 
олардың арасында әзірге Еуропаның 
үздік клубтары жоқ. Дегенмен 
Максимнің әлі жас ойыншы екенін 
ескерсек, ондай күн де келетініне 
күмәндануға болмайтын сияқты.
Ал өз чемпионатымыздағы 
кездесулерге келсек, сырт алаңда 
1:2 есебімен жеңіске жеткен 
«Қайсардың» сенсациялық ұтысы 
жанкүйерлерді гу еткізді.

Бұл турда «Ақтөбе» сырт алаңда, Шым-
кентте «Тұран» командасымен кездесті. 

«Тұран», әрине, фаворит емес. Деген-
мен өздерінің мәліметінше, ақтөбеліктердің 
соңғы бес ойынын асықпай зерделеген 
түркістандықтар қатты қарсылық көрсетті. 
Небәрі үшінші минутта Максим Самородов-
тың соққысы қақпа діңгегіне тиіп кері серпілуі 
де оларды үркіте алмады. Обалына не ке-
рек, жерлестеріміз қарсыластар қақпасына 
қауіп төндірумен болды. 17-минутта Богдан 
Вэтэжелу айып алаңының оң бүйірден қауіпті 
соққы жасады. Хосе Севальостің соққысы 
қақпадан жоғары асып түсті. Максим берген 
тамаша пасты  Әлібек Қасым пайдалана ал-
мады. Одан соң да Самородов пен Севальос 
жасаған шабуылды қарсыластар қақпашы-
сы орта жолдан тоқтатты. Әрине, түркістан-
дықтар да қарап қалмады. Расын айтқан жөн, 
олар қорғаныста да, шабуылда да бұл кезде-
суде жан аяған жоқ. Бірінші тайм осылайша 
алма-кезек шабуылдармен өтті.

Екінші тайм да осы бағытта дамыды. Тек 
ақтөбелік бас бапкер Дмитрий Парфенов 
алмастырулар жасаған соң ғана ойынға да, 
есепке де өзгеріс енді. Кездесудің 77-мину-
тында Рамазан Оразов бұрыштамадан теп-
кен допты Арман Кеңесов қақпа жаққа қа-
рай баспен бағыттап жібергені сол еді, сәл 
уақытқа ғана бақылаусыз қалған Жан Жайро 
атып шықты да, ол да баспен соғып қақпаны 
дәл көздеді, қақпашы ештеңе жасай алмай 
қапыда қалды — 0:1.

Осы есеп ойынның соңына дейін өзгерген 
жоқ. «Ақтөбе» турнир кестесіндегі көшбас-
шылықты бұл жолы да ешкімге бермеді.

«Тұран»-«Ақтөбе» — 0:1
Гол авторы: Жан Жайро,77-минут (0:1).
Ескерту қағазын алғандар: Давид Ма-

вутор,  45+3 минут,  Марко Николич,  69-ми-
нут,  Александр Соколенко,​  83-минут 
(«Тұран»).

«Ақтөбе» төмендегі құрамда ойна-
ды: Игорь Шацкий, қақпашы, Дмитрий Бес-
смертный,  Әлібек Қасым,  Габи Кики,  Матео 

Барач, Богдан Вэтэжелу (Бағдат Қайыров, 
76-минут), Леонель Струмия, Хосе Севальос 
(Ыдырыс Умаев, 55-минут), ​​​Бауыржан Бай-
тана (Рамазан Оразов, 76-минут), Максим 
Самородов (Жан Жайро, 76-минут),  Дорни 
Ромеро (Арман Кеңесов, 65-минут).

Бас бапкер — Дмитрий Парфенов.
2 маусым 2024 жыл.  Шымкент қаласы, 

Қажымұқан Мұңайтпасұлы атындағы ста-
дион. 

*   *   *
Басқа кездесулер:
«Тобыл»-«Қайсар» — 1:2
«Ордабасы»-«Жетісу» — 3:1
«Қайрат»-«Шахтер» — 4:2
«Қызылжар»-«Елімай» — 1:1
«Жеңіс»-«Атырау» — 0:1

*   *   *
Біздің мергендеріміз:
Максим Самородов, жартылай қорғаушы 

— 4 гол;
Ыдырыс Умаев, шабуыл- 

шы — 4;
Габи Кики, қорғаушы — 1;
Әділхан Таңжарықов, қорғаушы — 1;
Әлібек Қасым, қорғаушы — 1;
Матео Барач, қорғаушы — 1;
Бауыржан Байтана, жартылай қорғаушы 

— 1;
Хосе Севальюс, жартылай қорғаушы — 1;
Жан Жайро, жартылай қорғаушы — 1.

*   *   *
Жерлестеріміз 9 кездесу өткізіп, 5 рет 

жеңді, 3 рет тең ойнады, 1 рет жеңілді. Ұпай 
саны — 18. Доп айырмашылығы — 15-6.

*   *   *
Оныншы турдан соң турнир кестесінде 

төмендегідей жағдай қалыптасты:
Алғашқы екі орынға 18 ұпаймен екі коман-

да шықты — «Ақтөбе», «Қайрат».
3-4 орында 16 ұпаймен «Ордабасы» және 

«Елімай» тұр.
5-6 орынға келгендер — «Жетісу (14 ұпай) 

мен «Атырау» (13 ұпай).
12 ұпайдан жинаған үш команда 

7,8,9-орындарға жайғасты: «Астана», «То-
был», «Қайсар».

10-орын иесі — «Қызылжар» (10 ұпай).
11,12,13-орындарда 7 ұпайдан жинаған 

үш команда қалды: «Тұран», «Шахтер», 
«Жеңіс». 

*   *   *
11-тур ойындары:
15 маусым, сенбі
«Шахтер» — «Атырау»
«Тобыл» — «Қайрат»
«Қайсар» — «Тұран»
16 маусым, жексенбі
«Жетісу» — «Жеңіс»
«Астана — «Ордабасы»
«ЕЛІМАЙ» — «АҚТӨБЕ»

Е.АХАТҰЛЫ.

Ақтөбе облысы әділет департаментінде 2024 жылғы 30 мамырда 
мемлекеттік тіркеу тізіліміне №8585-04 болып енгізілген

Ақтөбе қаласы                             №142                       2024 жылғы 27 мамыр

ЖЕРГІЛІКТІ БЮДЖЕТТЕН ҚАРЖЫЛАНДЫРЫЛАТЫН  
АҚТӨБЕ ОБЛЫСЫНЫҢ БІЛІМ БЕРУ ҰЙЫМДАРЫ ҚАРЖЫ 

ЖҰМЫСКЕРЛЕРІНІҢ ЛАУАЗЫМДЫҚ АЙЛЫҚАҚЫЛАРЫНА  
ЫНТАЛАНДЫРУ ҮСТЕМЕАҚЫЛАРЫН БЕЛГІЛЕУ ТУРАЛЫ

«Қазақстан Республикасындағы жергілікті мемлекеттік басқару және өзін-өзі 
басқару туралы» Қазақстан Республикасы Заңының 6-бабына және «Азаматтық қы-
зметшілерге, мемлекеттік бюджет қаражаты есебінен ұсталатын ұйымдардың қыз-
меткерлеріне, қазыналық кәсіпорындардың қызметкерлеріне еңбекақы төлеу жүйесі 
туралы» Қазақстан Республикасы Үкіметінің 2015 жылғы 31 желтоқсандағы №1193 
қаулысының 5-тармағының 3) тармақшасына сәйкес  Ақтөбе облысының мәслихаты 
ШЕШІМ ҚАБЫЛДАДЫ:

Ақтөбе облысының жергілікті атқарушы органы айқындаған тәртібі мен шарттары-
на сәйкес жергілікті бюджеттен қаржыландырылатын, Ақтөбе облысының білім беру 
ұйымдары қаржы жұмыскерлерінің лауазымдық айлықақыларына отыз пайыз мөл-
шерінде ынталандыру үстемеақылары белгіленсін.

2. Осы шешім оның алғашқы ресми жарияланған күнінен кейін күнтізбелік он күн 
өткен соң қолданысқа енгізіледі.

Облыстық мәслихаттың төрағасы Г.СҮЙІНТАЕВА.

Ақтөбе облысы әділет департаментінде 2024 жылғы 30 мамырда 
мемлекеттік тіркеу тізіліміне №8586-04 болып енгізілген

Ақтөбе қаласы              №139       2024 жылғы 27 мамыр

«2024-2026 ЖЫЛДАРЫ СУБСИДИЯЛАУҒА ЖАТАТЫН  
АҚТӨБЕ ОБЛЫСЫНЫҢ ӘЛЕУМЕТТІК МАҢЫЗЫ БАР ОБЛЫСІШІЛІК  

АВТОМОБИЛЬ ҚАТЫНАСТАРЫНЫҢ ТІЗБЕСІН АЙҚЫНДАУ 
ТУРАЛЫ» АҚТӨБЕ ОБЛЫСТЫҚ МӘСЛИХАТЫНЫҢ 2023 ЖЫЛҒЫ13 ЖЕЛТОҚСАН-

ДАҒЫ №84 ШЕШІМІНЕ ӨЗГЕРІС ЕНГІЗУ ТУРАЛЫ
Ақтөбе облыстық мәслихаты ШЕШТІ:
1. «2024-2026 жылдары субсидиялауға жататын Ақтөбе облысының әлеуметтік 

маңызы бар облысішілік автомобиль қатынастарының тізбесін айқындау туралы» 
Ақтөбе облыстық мәслихаттың 2023 жылғы 13 желтоқсандағы №84 (Нормативтік- 
құқықтық актілерді мемлекеттік тіркеу тізілімінде №8467 тіркелген) шешіміне мына-
дай өзгеріс енгізілсін:

көрсетілген шешімге қосымша осы шешімге қосымшаға сәйкес жаңа редакцияда 
жазылсын.

2. Осы шешім оның алғашқы ресми жарияланған күнінен кейін күнтізбелік он күн 
өткен соң қолданысқа енгізіледі.

Облыстық мәслихаттың төрағасы Г.СҮЙІНТАЕВА.

Облыстық мәслихаттың 2024 жылғы 27 мамырдағы
№139 шешіміне қосымша 

Облыстық мәслихаттың 2023 жылғы 13 желтоқсандағы
№84 шешіміне қосымша

2024-2026 жылдары субсидиялауға жататын Ақтөбе облысының 
әлеуметтік маңызы бар облысішілік автомобиль қатынастар тізбесі

№

Маршрут 
атауы 
(марш-

рут 
нөмірі)

Маршрут түрі 
(атауы)

Әдісте-
меге 

сәйкес 
1 жола-
ушыға 
айқын-
далған 
тариф

1 жола-
ушыға 
ұсыны-
латын 
немесе 
қолда-

ныстағы 
тариф

Нақты 
және ұсы-
нылатын 
тарифтер 
айырма-

сы

Әлеуметтік маңызы бар автомобиль қатынасының  
3 жылға болжамдалатын жылдар бөлінісінде  

субсидиялау көлемі

1 2 3 4 5 6
7

2024 2025 2026 барлығы

1. №111 Ақтөбе- 
Маржанбұлақ 689,78 150 539,78 51 161 762 51 161 762 51 161 762 153 485 286

2. №255 Ақтөбе-  
Қарауылкелді 2848,85 1500 1348,85 18 937 869 18 937 869 18 937 869 56 813 607

3. №231 Ақтөбе-Қобда 1338,15 600 738,15 24 801 722 24 801 722 24 801 722 74 405 166

4. №105 Ақтөбе- 
Сарыжар 838,17 200 638,17 46 572 225 46 572 225 46 572 225 139 716 675

5. №103 Ақтөбе- 
Родниковка 980,03 350 630,03 20 866 653 20 866 653 20 866 653 62 599 959

6. №211 Ақтөбе- 
Мәртөк 1560,78 400 1160,78 25 537 256 25 537 256 25 537 256 76 611 768

7. №239 Ақтөбе- 
Хромтау 1381,42 600 781,42 143 355 665 143 355 665 143 355 665 430 066 995

8. №207 Ақтөбе- 
Қандыағаш 1569,54 700 869,54 146 395 468 146 395 468 146 395 468 439 186 404

«HTS EXPLORATION LTD» ЖК 
«ҚР Ақтөбе облысында орналасқан Алашқазған кен орнын игеру жобасы» әрекет етуге 

Экологиялық рұқсат алу үшін құжаттар пакеті: Қоршаған ортаны қорғау бөлімі (ҚОҚБ); Жол 
берілетін қалдықтар нормативтері жобасы (ЖБҚН); Қалдықтарды басқару бағдарламасы Жобасы 

(ҚББЖ); Экологиялық бақылау бағдарламасы Жобасы (ЭББЖ); Табиғат қорғау іс-шаралары жоспары 
(ТҚШЖ)» тақырыбына ашық жиналыс арқылы қоғамдық тыңдау өткізетіндігін хабарлайды.

Әсер ету аумағы — Ақтөбе облысы Байғанин ауданы Миялы ауылы (47°15′41″с.ш. 55°33′52″ в. д.). 
Қоғамдық тыңдау 2024 жылы 9 шілдеде сағат 16.00-де  Ақтөбе облысы Байғанин ауданы  

Миялы ауылы, Жем өзені көшесі, 19, Клуб үйі мекенжайында өтеді. 
Онлайн қатысу үшін мына сілтеме бойынша өту қажет: https://us05web.zoom.us/j/836753086

45?pwd=Ru0DJNf8GgCXb7TnTKk2NTYyfRh5bK.1
Конференция идентификаторы: 836 7530 8645, кіру коды 8fNiHD. 
Бастамашысы: ЖК «HTS EXPLORATION LTD», БИН 210640900507, Астана қаласы,  Есіл ауда-

ны, Мәңгілік ел, 55/22, 140, тел.: +77015577565, anika1965@yandex.ru.
Жобаны әзірлеуші деректемелері: ЖК «Alt-Tab», ИНН:930819300125. өкілі: Абытов А.Х. Тел.: 

8-700-222-19-08, e-mail: a.abytov@inbox.ru. 
Қоғамдық тыңдау материалдарымен ecoportal.kz сайтында, жергілікті атқарушы органның https://

www.gov.kz/memleket/entities/aktobe-zher-paidalanuy?lang=ru сайтында танысуға болады.
Жоба бойынша қосымша ақпаратты +7 700 222 1908 телефоны, a.abytov@inbox.ru бойынша 

сұрауға болады. 
Ескертулер мен ұсыныстарды: «Ақтөбе облысының табиғи ресурстар және табиғатты пай-

далануды реттеу басқармасы» ММ expert_oos@mail.ru Ақтөбе қаласы, Әбілқайыр хан даңғылы, 40 
мекенжайы бойынша қабылдайды.

 «HTS EXPLORATION LTD» ЖК 
«ҚР Ақтөбе облысында орналасқан Алашқазған кен орнын игеру жобасы» әзірленген  

«Ықтимал әсерлер туралы есеп» жобасы бойынша ашық жиналыстар 
арқылы қоғамдық тыңдаулар өткізілетіні туралы хабарлайды.

Әсер ету аумағы — Ақтөбе облысы Байғанин ауданы Миялы ауылы (47°15′41″с.ш. 
55°33′52″ в. д.). 

Қоғамдық тыңдау 2024 жылы 9 шілдеде сағат 15.00-де  Ақтөбе облысы Байғанин ауданы  
Миялы ауылы Жем өзені көшесі, 19, (Клуб үйі) мекенжайында өтеді. 

Онлайн қатысу үшін мына сілтеме бойынша өту қажет: https://us05web.zoom.us/j/83675308
645?pwd=Ru0DJNf8GgCXb7TnTKk2NTYyfRh5bK.1

Конференция идентификаторы: 836 7530 8645, кіру коды 8fNiHD. 
Бастамашысы: ЖК «HTS EXPLORATION LTD», БИН 210640900507, Астана қаласы Есіл ауда-

ны, Мәңгілік ел, 55/22, 140, тел.: +77015577565, anika1965@yandex.ru.
Жобаны әзірлеуші деректемелері: ЖК «Alt-Tab», ИНН:930819300125. өкілі: Абытов А.Х. Тел.: 

8-700-222-19-08, e-mail: a.abytov@inbox.ru. 
Қоғамдық тыңдау материалдарымен ecoportal.kz сайтында, жергілікті атқарушы органның 

https://www.gov.kz/memleket/entities/aktobe-zher-paidalanuy?lang=ru сайтында танысуға болады.
Жоба бойынша қосымша ақпаратты +7 700 222 1908 телефоны, a.abytov@inbox.ru эл.по-

штасы бойынша сұрауға болады. 
Ескертулер мен ұсыныстарды: «Ақтөбе облысының табиғи ресурстар және табиғатты пай-

далануды реттеу басқармасы» ММ expert_oos@mail.ru Ақтөбе қаласы, Әбілқайыр хан даңғылы, 40 
мекенжайы бойынша қабылдайды.

